
Асамлă тĕлĕкри пек килтĕн эс

Каç сĕмĕпе тĕл пулнă чух.

Эс çукшăн татăлса йĕрет ман чун.

ăçта-ши эс, ман юрату?



Мĕскершĕн чарăнчĕ тапма чĕрӳ?

Каяс çулу ытла инçе.

Ак халь туймастăн эп макăрнине,

Выртатăн лăпкăн ал çинче.



Шыв çийĕн тунсăхлă чарлан вĕçет,

Унта ман çывăх юлташсем.

Сана кураймĕç ӳлĕмрен вĕсем,

Сан çĕмĕрт пек куçусене.



Чарлан мĕн-ма пĕр вĕçĕмсĕр йĕрет,

Хумсем чупаççĕ хумханса.

Çыр хĕрринче эпир иксĕмĕрех,

Пире шеллеççĕ хурланса.



Эп чуптăвап сана юлашки хут,

Вара хуратăп хум çине.



Куççульпе тулнă манăн икĕ куç,

Алла тăсатăп сан енне.



Ан хăвала, çут тинĕсĕм, хумна,

Хуму çинче ман юрату.

Çут тĕнчере вăл ман пĕрре кăна,

Пĕрре кăна ман юрату.

  